
Culs artechels constituziunals e las le-
schas da lungatg sin plaun federal e
cantunal ha la Romontschia uss ina
solida basa giuridica. Suenter quellas
declamaziuns legalas stuess ins ussa
denton veser ovras?

Fuss ner da basegns! E cheu sto la LR
prender en ina posiziun pli repressiva
sil maun public.

Situaziun finanziala
desastrusa dalla LR

L’uniun per la litteratura renfatscha
alla LR ch’ella seigi buca promta da
sustener adequatamein la Chasa edi-
tura rumantscha ed ils Dis da littera-
tura?

Renfatschar san ins adina ed avunda
sustegn survegn ins – ord atgna optica
– mai. En mintga cass ha la Lia Ru-
mantscha contribuiu ils davos treis
onns ca 300 000 francs alla litteratura
rumantscha. Grad nuot ei quei buc!

Era l’Agentura da novitads ruman-
tscha (anr) drova urgentamain in
rinforzament finanzial per saver
ademplir siu pensum sco funitura da
novitads alla pressa romontscha che
ei vinavon periclitada. Co giudicheis
Vus la muntada dalla pressa romon-
tscha pigl avegnir dil romontsch e tgei
imaginaziuns haveis Vus en quest ri-
sguard?

La pressa – ton real sco virtual – gioga
aunc adina ina rolla impurtonta el

mund dall’informaziun. Era la pressa
romontscha sto esser tema en ina nova
instanza a Berna ni alla tscherca da da-
ners.

Co giudicheis Vus las schanzas ed ils
prighels dalla bilinguitad. Ei la bilin-
guitad buca mo in emprem pass en-
viers la germanisaziun cumpleta?

La bilinguitad sa esser l’entschatta
dalla fin dil romontsch. Aber la bilin-
guitad sa era esser ina schanza. «Tgi
che sa rumantsch sa dapli!» Igl ei ina
declamaziun dalla UE che tuts habi-
tonts dall’Europa sappien silmeins
dus lungatgs. Per nus Romontschs eis
ei ina necessitad existenziala dad esser
silmeins bilings. Gest perquei ein la
tenuta e l’identificaziun cun lungatg e
cultura aschi impurtontas. En mintga
cass eis ei ina illusiun da vuler ghetoi-
sar ils Romontschs.Il mund globali-
sau pretenda che nuc emprendien dad
ir entuorn cun auters lungatgs e cun
autras culturas. Nies pensum ei da
procurar che quei schabegi senza un-
frir il lungatg mumma romontsch.
Per quell’incumbensa drova ei ina
strategia nova. Exempel savess ins
prender dallas religiuns e confessiuns;
quellas ein era omnipresentas; e
strusch in vegn sin l’idea da midar
tuttenina.

Giudicheis Vus Vossa posiziun dad
insider (Martin Mathiuet) ni dad
outsider (Duri Bezzola) plitost sco
schanza ni sco disavantatg per sur-
prender il tgamun dalla LR?

Ella situaziun che nus sesanflein oz giu-
dicheschel jeu mia situaziun dad «in-
sider» sco grond avantatg. Jeu enconu-
schel la situaziun da rudien ed hai
schon manischau dapi gleiti 2 onns il
process da pacificar denter Pro ru-

mantsch e Pro idioms cun success. La
glieud ha – suenter l’emprema skeptica
– sviluppau ina buna confidonza en
mia lavur ed jeu enconuschel e saiel se-
conversar constructivamein cun tuttas
varts. Quei ha era da far cun mia activi-
tad a favur dil lungatg e dalla cultura
romontscha ordeifer la Lia Ruman-
tscha. Jeu sundel 40 onns in engaschau
um dalla promoziun dil romontsch e
dalla cultura. Quei fa ins credibels ed
autentics.

Igl avegnir dil romontsch dependa
cunzun era dil fatg sch’ei dat egl ave-
gnir era avunda plazzas da lavur in-
teressantas enteifer las valladas ro-
montschas. Co giudicheis Vus las pre-
missas economicas ord optica romon-
tscha?

La promoziun dall’economia ellas vals
romontschas ei d’eminenta impurton-
za. Deplorablamein ha la LR ni ils
mieds finanzials ni humans per esser pli
activa sin quei camp. In engaschament
sa silpli succeder sin basa politica, stra-
tegica ni eventuala animaziun.

Ils davos onns han ins magari giu
l’impressiun che la LR hagi reduciu
sias activitads ora en las regiuns ro-
montschas a favur d’investiziuns ella
centrala. Co giudicheis Vus la situa-
ziun?

La Chasa rumantscha s’auda ad ina
fundaziun e quella fundaziun ha pagau
la renovaziun pli che urgenta dalla casa.
Cun las investiziuns ell’infrastructura
digitala ha la LR colligiau la centrala
cun las regiuns ed aschia scaffiu ina ba-
sa communabla. Ferton ch’ils posts re-
giunals funcziunavan pli baul pli u
meins autonom ei la LR cun ils posts
regiunals ina interpresa che tila a nez
tut las resursas per la clientella. Aschia

han ins buca reduciu l’activitad ellas re-
giuns – silpli reduciu cuost d’infra-
structura. La Lia ha ultra da quei era
dislocau in bien quantum lavur dalla
centrala ellas regiuns ed aschia possibi-
litau da mantener plazs da lavur ellas
regiuns. Che las emprendistas dalla
centrala a Cuera han frequentau la Sco-
la professiunala a Glion ha spindrau si
Glion ina classa mercantila. Ei constat
che la LR ha restructurau il menaschi
intensivamein e sanau las finanzas. Oz
astgan ins constatar cun satisfacziun
che la LR ei ina interpresa tenor princi-
pis mercantils. Sin in fundament ma-
rod ha aunc negin saviu baghegiar ina
casa. Che la preschientscha ellas regiuns
– e zuar en tuttas ed en la diaspora –
savess esser pli gronda ei in giavisch che
sto vegnir realisaus. Aber igl emprem
ston ils raps sin meisa!

Co quinteis Vus puder perschuader
l’economia per la caussa romontscha?

Sche nus savein porscher all’economia
survetschs adequats sco programs e
documents digitals aduals als tudestgs
ei igl impressari promts da far clic e
l’offerta, la correspondenza e la
facturaziun, etc. succedan per ro-
montsch. Sche nus savein perschuader
ch’il turissem havess grond potenzial
ella cultura ed ella natira havessen nus
prest in product autentic, verdeivel ed
unic. Sche la Scola dil Plantahof dess
pli gronda breigia d’instruir ils futurs
purs egl «agen tschespet romontsch»
legess ins buca placats sco «Alpkäse zu
verkaufen» en in vitg romontsch.
Sch’ins havess svegliau il plascher per
igl origin en scola scrivessan la paster-
naria, la frisunza, l’ustiera, il fravi ed il
biro fiduziari las inscripziuns da fa-
tschenta per romontsch. Sche nus ha-
vessen dapli animaturs professiunals,
fuss bia pusseivel.

Tgei quinteis Vus interprender per
puspei svegliar simpatia, capientscha
e sustegn per la Romontschia tier ils
cumpatriots da lungatg tudestg, fran-
zos e talian?

Calar cun
sescagnems publics

La Romontschia sto calar cun sesca-
gnems publics e malduvrar las medias
per tenutas narcisticas ed ideologicas.
Igl ei da metter ensemen ils tgaus e
tschercar nossas soluziuns el dialog e
respect vicendeivel – quei ch’jeu haiel
iniziau e viviu culs participonts dalla
«gruppa dil model da coexistenza» e
dalla «gruppa politic-strategica per
fatgs da scola» il davos temps. Cun
sepresentar units avon las autoritads
cantunalas havein nus gleiti giu su-
stegn. Per igl image empau caduc
essan nus per gronda part sezs la
cuolpa! Cun buns projects da convi-
venza (sco il di da scolars tudestgs,
talians e romontschs «Giugs senza
cunfins» a Glion igl onn vargau,
il di da sentupada dallas culturas gri-
schunas a Cazas, etc.) eis ei pusseivel
da sligiar certs nuvs grischuns e sviz-
zers.

Pertgei duein delegadas e delegai ele-
ger Vus damaun sco niev parsura dal-
la LR?

Las delegadas ed ils delegai duein
eleger mei sco president dalla Lia Ru-
mantscha sch’el(la)s ein perschuadi(das)
ch’jeu sundel – ella situaziun momenta-
na empau delicata – il meglier can-
didat.

«Cun gronda probabilitad la fossa da Genatsch»
L’analisa dal DNA na po betg scuvrir cun tschertezza il misteri enturn Gieri Genatsch

DA MARTIN CABALZAR

■ L’analisa dal DNA vi dal skelet pre-
sumtivda l’eroxgrischunda la libertad
Gieri Genatsch n’ha betg purtà la
tschertezza absoluta davart l’identitad
dal mort. La gruppa internaziunala da
perscrutadras e perscrutaders parta
dentant sin basa da differents indizis
dal fatg che effectivamain Gieri Ge-
natsch è sepulì en la catedrala da Cui-
ra. Il colonel Gieri Genatsch (1596–
1639), in dals manaders da las truppas
grischunas en la Guerra da trent’onns, è
vegnì mazzà durant il tschaiver l’onn
1639 e sepulì en la catedrala da Cuira.
1618 è el stà in dals promoturs da laDre-
tgira nauscha da Tusaun, instituida cun-
ter la partida spagnola. Dus onns pli tard
ha el pudì mitschar mo per pauc cun sia
famiglia a la revolta prorutta en Vuclina
cunter ils Salis. El ha barattà la Bibla cun
la spada ed è aderì a la partida veneziana
dominada dals Salis ed è stà participà als
assassinats da Pompeius Planta e d’auters
partisans da la Spagna. Cuntrari a sia fa-
miglia è el saconverti 1635 – probabel
per motivs d’opportunitad e pussonza –
al catolicissem. El è alura sa participà en
servetsch franzos a la reconquista da la
Vuclina.
L’onn 1959 è il skelet presumtiv da

Gieri Genatsch vegnì exhumà per l’em-
prima giada ed examinà scientificamain.
Ils resultats da lezzas uras n’èn dentant
mai vegnids publitgads.

Instradà ina nova exhumaziun
Dapi 1 onn evaluescha il Servetsch ar-
cheologic dal Grischun cun il sustegn da
scienziadas e scienziads da las universi-

tads da Turitg, da Berlin, da Kiel e da la
Trachia il cuntegn da questa fossa. La
fossa probabla da Gieri Genatsch è ve-
gnida averta da nov il mars 2012. «Nus
avain tranter auter vulì verifitgar l’iden-
titad dal skelet cun agid da novas meto-
das da l’analisa genetica», ha declerà l’ar-
cheolog chantunal dal Grischunomas
Reitmaier.Trais descendents che vivan e
che derivan da la lingia masculina di-
recta da la parentella da Gieri Genatsch
han surdà emprovas da la mucosa da la
bucca per cumparegliar lur DNA cun
quella dal skelet. Cunquai ch’il DNA
che cuntegna il cromosom Y vegn trans-

mess tal e qual dal bab al figl stuessan ils
descendents da Jenatsch avair il medem
muster da cromosoms sco il skelet.

Conservà DNA antic
Tar l’analisa d’emprovas archeologicas
stoi vegnir garantì ch’il DNA extratg e
savens fermamain fragmentà derivia ef-
fectivamain dal material examinà e ch’el
na saja betg vegnì contaminà cun DNA
modern. Il DNA da parts da l’oss da la
coissa sco er d’in molar è vegnì examinà
en il center per medischina evoluziunara
da l’institut d’anatomia da l’Universitad
da Turitg. «Il DNA ch’ins ha extratg era

fermamain degradà. Nus avain tuttina
pudì far analisas geneticas», ha ditg la
biologamolecularaCordulaHaas da l’in-
stitut per medischina legala da l’Univer-
sitad da Turitg, nua che las emprovas èn
er vegnidas examinadas.
Per examinar la parentella da Gieri

Genatsch cun ils descendents masculins
da ses basat èn vegnidas controlladas ca-
racteristicas dal cromosom Y, ils usche-
numnadsY-STRs (short tandem repeats)
ed ils Y-SNPs (single nucleotide poly-
morphisms). Ils 22 Y-SNPs controllads
eran identics tant tar ils trais descendents
sco er tar il skelet. Quest muster da Y-

SNP datti dentant savens en l’Europa
centrala. Perquai n’è il resultat betg fitg
expressiv. Ils Y-STRs han mussà resultats
identics tar ils descendents. 3 da 23 Y-
STRs controllads eran differents tar il
skelet. L’evaluaziun biostatica davart la
probabilitad da parentella n’ha betg dà in
resultat persvadent. «Cun examinaziuns
geneticas n’avain nus pia betg pudì cum-
provar cumplainamain l’identitad dal
skelet», ha ditg Cordula Haas.

Buns indizis
Restar restan quels indizis che han pudì
vegnir consultads per identifitgar la bara
gia avant l’analisa genetica.Tenor l’infur-
maziun da Christina Papageorgopoulou,
l’antropologa directiva dal project, sa
tracti tar il skelet masculin d’in individi
creschì d’ina vegliadetgna matura – pia
pli vegl che 40 onns e pli giuven che 60
onns. Quai constess per Jenatsch ch’è
vegnì assassinà cun 43 onns. Ultra da
quai èsi fitg probabel che las fracturas
ch’èn vegnidas constatadas vi da la cha-
vazza dal skelet han chaschunà la mort
da la persuna. Er quest indizi correspun-
da a lamort da Jenatsch ch’è vegnida cha-
schunada evidentamain tras culps cun la
sigir sin il chau. Ultra da quai identifi-
tgescha la vestgadira il mort sco ina per-
suna ritga betg clericala che ha vivì il
17avel tschientaner. E la finala corre-
spunda il lieu da sepultura ad ina funtau-
na contemporana, tenor la quala Ge-
natsch è vegnì sepulì en la catedrala da
Cuira sut l’orgla. «Tut en tut buns indi-
zis», è il facit dal manader dal project
Manuel Janosa. «Cun gronda probabili-
tad dastgain nus supponer che quai è la
fossa da Gieri Genatsch.»

Christina Papa-
georgopoulou,
l’antropologa di-
rectiva da l’exhu-
maziun, declera al
manader dal pro-
ject Manuel Jano-
sa sias emprimas
impressiuns da la
chavazza chattada.

